ARABAKO LURRALDE HISTORIKOAREN ALDIZKARI OFIZIALA

2025eko azaroaren 3a, astelehena ® 125 zk.

Il - ARABAKO LURRALDE
HISTORIKOAREN TOKI ADMINISTRAZIOA

VITORIA-GASTEIZKO UDALA
UDALBATZAREN IDAZKARITZA NAGUSIA

Behin betiko onespena ematea autokarabana, karabana eta etxebizitza-ibilgailu homologa-
tuentzat Vitoria-Gasteizen dauden eremuetan aparkatzea eta gaua ematea eta eremu horiek
erabiltzea arautzen duen Ordenantzari

2025eko ekainaren 20an egindako ohiko bilkuran, Vitoria-Gasteizko Udalbatzak hasierako
onespena eman zion Autokarabana, karabana eta etxebizitza-ibilgailu homologatuentzat Vitoria-
Gasteizen dauden eremuetan aparkatzea eta gaua ematea eta eremu horiek erabiltzea arautzen
duen ordenantzari.

Erabaki horren jendaurreko erakustaldian (2025eko uztailaren 9ko ALHAO, 77. zenbakia),
erreklamazio bat aurkeztu zen, eta Udalbatzak 2025eko irailaren 26ko ohiko bilkuran ebatzi zuen.

Era berean, bilkura horretan Udalbatzak behin betiko onespena eman zion Autokarabana,
karabana eta etxebizitza-ibilgailu homologatuentzat Vitoria-Gasteizen dauden eremuetan apar-
katzea eta gaua ematea eta eremu horiek erabiltzea arautzen duen ordenantzari.

Estatuko eta Autonomia-Erkidegoko administrazioei bidali zaie hartutako erabakia, eta, Toki
Araubidearen Oinarriak arautzen dituen apirilaren 2ko 7/1985 Legearen 65.2 artikuluan ezarritako
epea igaro da, eta ez da errekerimendurik egin.

Beraz, Toki Jaurbidearen QOinarriak arautzen dituen apirilaren 2ko 7/1985 Legearen 70.2 arti-
kuluan aurreikusitakoa betetze aldera, testu oso argitara ematen da, indarrean jar dadin.

Erabaki honen kontra, administrazioarekiko auzi-errekurtsoa aurkeztu ahal izango da Euskal
Herriko Auzitegi Nagusiko Administrazioarekiko Auzien Salaren aurrean, Administrazioarekiko
Auzien Jurisdikzioa arautzen duen uztailaren 13ko 29/1998 Legearen 10.1. eta 46.1 artikuluen
ildotik, bi hilabeteko epean, iragarki hau ALHAON argitaratzen den egunaren biharamunetik,
egokitzat jotzen den beste edozein aurkezteko aukera gorabehera.

Vitoria-Gasteizen, 2025eko urriaren 22an

Alkatea
MAIDER ETXEBARRIA GARCIA

ORDENANTZA, AUTOKARABANA, KARABANA ETA ETXEBIZITZA-
IBILGAILU HOMOLOGATUENTZAT GASTEIZEN DAUDEN EREMUETAN
APARKATZEA ETA GAUA EMATEA ETA EREMU HORIEK ERABILTZEA
ARAUTZEN DUENA

ZIOEN AZALPENA

Karabana edo autokarabana bidezko turismo ibiltariak (hemendik aurrera “caravaning”
deituko dugu) hazkunde nabarmena izan du Europa osoan azken urteotan. Alabaina,
gaur egun alor horretan indarrean den araudiak ez die behar bezala erantzuten
jarduera horrek erabiltzaileei, administrazio publikoei eta, oro har, herritarrei esparru
material guztietan eragiten dizkien auziei.

Autokarabanen definizioa lehen aldiz Ibilgailuen Erregelamendu Orokorra onartzen
duen 2822/1998 Errege Dekretuan eman bazen ere, 2003ra arte ez zen halako
ibilgailurik aintzat hartu Zirkulazioko Araudi Orokorrean, hargatik eragotzi gabe zenbait
udalerrik ordenantza bidez autokarabenen gainean arautu izana. Alabaina, araubide
hori molde nahiko desberdinetan osatu zenez han-hemen, interpretazio-arazo ugari
eragin zituen.

Senatuak 2006ko maiatzaren 9an aho batez onetsitako mozioaren ondorioz GT 53 (53
Lantaldea) osatu zuen, zeinaren jarduerak bi emaitza eman baititu, biak ere Barne
Ministerioaren Trafikoko Zuzendaritza Nagusiak emanak: batetik, 2023ko uztailaren
11ko 2023/14 PROT Jarraibidea (gaztelaniaz argitaratua, “Instruccién PROT 2023/14”
izenburupean); bestetik, Autokarabanen Mugikortasunari buruzko Eskuliburua (hauxe
ere gaztelaniaz argitaratua, “La movilidad en autocaravana” izenburupean).

Jarduera horren araubideak eskumen-esparru eta esparru material desberdinei
eragiten baitie, uztartu egin beharko dira nahitaez. Esaterako, Estatuari dagokio
trafikoari eta ibilgailu motordunen zirkulazioari buruzko eskumen esklusiboa. Aldiz,
udalei dagokie ibilgailuen aparkatzeari buruzko eskumena; izan ere, Zirkulazioko
Erregelamendu Orokorraren 93.1 artikuluak eta Toki Araubidearen Oinarriak arautzen
dituen Legearen 25.2 g eta 25.2 h artikuluek udalerriei esleitzen diete, besteak beste,
turismoaren, kirolaren, aisialdiaren eta olgetaren alorretan (eta hortxe kokatzen da
“caravaning” delako jarduera) arautzeko ahala.

Horregatik guztiagatik, Udal honek beharrezkotzat jo du lehendik dauden zenbait
araudi osatzeko beste bat egitea, bi helbururekin: alde batetik, jarduera horren gainean
udalerrian autokarabanentzako eremuei begira dagoen lege-hutsunea betetzea,
hartara berme handiagoak ezartzeko autokarabanen erabiltzaileentzat, zerbitzu- eta
aparkaleku-eremuen sustatzaile eta kudeatzaileentzat —titulartasun publikokoak zein
pribatukoak izan—, udal-zerbitzuen kudeatzaileentzat (polizia, ogasuna, obrak eta
lizentziak, etab.), eta herritarrentzat, oro har. Bestetik, udalerriaren garapen
ekonomikoa sustatu nahi da, batez ere autokarabanentzako erabilera publikoko
espazioak sustatzearen bitartez, baliabide turistikoa eta aberastasun-iturri diren
aldetik.

|. TITULUA.- XEDAPEN OROKORRAK

1. artikulua. Xedea eta aplikazio-eremua

Udal-ordenantza honen xedea da autokarabanentzako eremuen erabilera arautzea,
hartara autokarabanentzako eta etxebizitza-ibilgailu homologatuentzako
(aurrerantzean EIH) egokitutako aparkalekuen erabiltzaileen artean baliabideak zaindu
eta pertsonen segurtasuna bermatu ahal izateko. Horrez gain, eremu publikoetako
erabiltzaile guztien artean aparkalekuak txandaka eta modu ekitatiboan partekatuko
direla bermatu nahi da, baita udalerriaren garapen ekonomikoa sustatu ere, batez ere
turismoaren alorrean.

2. artikulua. Definizioak
Araudi hau interpretatzeko, definizio hauek hartu behar dira aintzat:

- Autokarabana eta etxebizitza-ibilgailu homologatua (EIH): helburu bereziarekin
egindako ibilgailua, bidaiariak garraiatzeko zein bertan lo egiteko eta bizitzeko
prestatua, Trafikoari, Ibilgailu Motordunen Zirkulazioari eta Bide Segurtasunari buruzko
Estatuko legeriak aipatzen dituen bide edo lursailetan barrena zirkulatzeko gai dena,
eta, gutxienez, honako hauek dituena: eserlekuak eta mahaia, eserleku bihur
daitezkeen oheak edo ohatzeak, sukaldea eta armairuak edo antzekoak Ekipamendu
hori bizilekuari gogor finkaturik egongo da, eta eserlekuak eta mahaia erraz kentzeko
moduan diseinaturik egon daitezke.

- Karabana: Etxebizitza mugikor gisa erabiltzeko sortu eta egokitutako atoi edo
erdiatoia. Ibilgailua aparkatuta dagoenean erabil daiteke bizilekua.
Mota hauetan sailkatutako autokarabana eta ElHei aplikatuko zaie ordenantza hau:

- 2448 (etxebizitza-furgoneta)

- 3148 (etxebizitza-ibilgailu mistoa)

- 3200 (3.500 kg-ko edo gutxiagoko BGM duen zehaztu gabeko autokarabana)
- 3248 (3.500 kg-ko edo gutxiagoko BGM duen etxebizitza-autokarabana)

- 3300 (3.500 kg-tik gorako BGM duen zehaztu gabeko autokarabana), baldin eta
alkatearen dekretu edo bando bidez baimenduta badago.

- 3348 (3.500 kg-tik gorako BGM duen etxebizitza-autokarabana), baldin eta alkatearen
dekretu edo bando bidez baimenduta badago.

- 4048 (750 kg-ra arteko BGM duen karabana)
- 4148 (750 kg-tik gorako BGMko karabana)

- - Karabanista / Autokarabanista: karabana, autokarabana edo EIHa gidatzeko eta
erabiltzeko legez gaituta dagoen pertsona, bai eta karabana erabiltzen duen pertsona
oro ere, nahiz eta hura gidatzeko gaituta ez egon.

- Caravaninga: munduan barrena etxearekin bidaiatzeko jarduera, hau da, karabana,
autokarabana zein ElHarekin.

- Aparkatzea: indarreko zirkulazio-arauei jarraiki, bide publikoan karabana,
autokarabana zein ElHak ibilgetzea.

- Birziklatze-gunea: soilik era horietako ibilgailuek sortutako hondakinak birziklatzeko
prestatutako gunea, —batetik ur gris (xaboidunak) eta beltzak (komunekoak) zein
hondakin solidoak hustea; bestetik ur garbien biltegiak betetzea—, erabilera
bakoitzean baliatzeko autogarbiketa-sistema automatizatuak dituztenak.

- Karabana, autokarabana eta EIHentzako eremua: horrela deitzen zaie karabana,
autokarabana zein EIHak gelditu edo aparkatzeko egokitutako eremuei —egunez zein
gauez ibilgailuen barruan pertsonak egon edo ez—, non bestelako zerbitzurik ere
eskaintzen den (esaterako: bateria elektrikoa kargatzea, motor bidezko sorgailua
baliatzea gorabehera; ibilgailuen garbiketa; autozerbitzua; jatetxea; lo egiteko aukera,
eta beste), baina horietako bat nahitaez eskaini beharrekoa da: birziklatze-gunea.
Ibilgailuen leihoak soilik barrua aireztatzeko ireki ahalko dira, baldin eta horiek
irekitzeak arriskurik ez badakarkie gainerako erabiltzaileei zein oinezkoei; ibilgailuen
sabaiak igotzerik ere izango da. Titulartasun publikokoak edo pribatukoak izan daitezke,
eta hiri-lurzoruan zein hortik kanpo egon daitezke.

3. artikulua. Aparkalekuak, birziklatze-guneak eta karabana,
autokarabana zein etxebizitza-ibilgailu homologatuen zerbitzuguneak
kokatu eta instalatzea

1. Udalerrian karabana, autokarabana zein ElHentzako erreserbatutako aparkaleku,
birziklatze-gune zein ibilgailu horientzako zerbitzugune izatera bideratutako instalazioek
—titulartasun publikoko nahiz pribatuko lekuetan daudela ere—, ordenantza honetan
ezarritako gutxieneko baldintzak bete beharko dituzte, bai eta jarduera mota honi
aplikatu beharreko legeria ere.

2. Instalazio horien kokapenak ez du ezertan zirkulazioa oztopatu behar; gainera,
aparkalekuak erabiltzaile guztien artean txandaka eta modu ekitatiboan partekatu ahal
izatea eta ibilgailuen zirkulazio arina bateragarri egiteko modukoa izan behar du.

3. Jarduera horiek baimendu eta abiarazteko legeria aplikagarria —orokorra zein
sektoriala— bete beharra gorabehera, aztertu egin beharko da, beti, pertsona, paisaia,
monumentu natural eta historiko, natura-baliabide nahiz zaindu eta babestu beharreko
gainerako ingurumen-elementu orori eragin diezaioketen ingurumen-inpaktuak,
hartara jarduera kokatzeko aukerarik onenak erabaki daitezen, eta inpaktu horiek
minimizatzeko beharrezko neurriak har daitezen.

4. Udalerrian era horretako espazioen instalazioa sustatu ahal izango du. Betiere
erabilera publikoko instalazioak izango dira.

4. artikulua. Autokarabana zein etxebizitza-ibilgailu homologatuentzat
erreserbatutako eremuetan gelditzeko eta aparkatzeko araubidea

1. Udalerriak karabana, autokarabana zein EIHentzako aparkalekuak eduki ahal izango
ditu, soilik ezaugarri horiek dituzten ibilgailuek erabiltzekoak, baldin eta —neurriak
tarteko— prestatutako lekuetan sartzen badira. Karabanen kasuan, eta autoak eta
karabanak osatzen duten multzoari dagokionez, ezin izango dira bereiz hartu 2
ibilgailuen neurriak.

2. Gehieneko egonaldia eremu bakoitzerako ezarriko da. Eremura sartzeko ordutegia
12:00etan hasiko da; alabaina, izango da ordu baino lehenago sartzerik, baldin eta
plaza librerik badago.

3. Karabana, autokarabana zein EIHentzako eremu barruan aparkatzeko, arau hauek
jarraitu behar dira:

Dena delako karabana, autokarabana zein EIHak ez du martxan dagoenean baino
espazio gehiago hartuko; horrenbestez, debeku da ibilgailuak martxan duen
perimetrokoa baino espazio handiagoa inbaditzea, bai eta kanpoko atzerako ispiluen
perimetroa gainditzea ere. Ez da inola ere baimenduko kanpatzea, ezta plazaren mugak
gainditzea ere. Baimenduta dago ibilgailuaren perimetroa baino espazio handiagoa har
dezaketen leiho proiektagarriak irekitzea, baldin eta leiho horiek irekitzeak gainerako
erabiltzaileei arriskurik sortzen ez badie.

Debeku da inolako fluido-mota isurtzea,—kutsagarria izan ala ez—, motorraren
errekuntzak sortu eta ihes-hodiaren bidez isurtzen direnak izan ezik. Debeku da
gizalegearen kontrako jokabideetan nahiz osasungaitzetan aritzea, esaterako ur zikinak
bide publikoan hustea.

Debeku da bizilagunak zein aparkalekuko gainerako erabiltzaileak gogaitu ditzakeen
zaratak oro egitea, esaterako elektrizitate-sorgailu bat martxan jartzea, noiz, eta Zarata
eta Bibrazioen aurkako Udal Ordenantzaren edo beste arau aplikagarri autonomiko edo
estatalen arabera atseden hartzeko diren orduetan.

Bidaiariak ibilgailu barruan egoteak ez du batere garrantzirik izango, baldin eta barruko
jarduerak ez badu kanpora inolako ondoriorik eragiten.

4. Muga hauek errespetatu behar dira eremu barruan:

a) Debeku da, berariaz, olan, mahai, aulki edo beste edozein altzari ibilgailutik kanpora
ateratzea.

b) Debeku da, berariaz, ibilgailutik kanpora arropa-esekitokirik ateratzea.

c) Debeku da, berariaz, likidoak isurtzea nahiz zaborrak botatzea —edonolako zaborra
dela ere—horretarako propio prestatutako lekuetatik kanpo.

d) Debeku da aste berean eremu bakoitzean adierazitako gehieneko egonaldia
gainditzea, erabiltzaile guztien artean plazak txandaka eta modu ekitatiboan
partekatuko direla bermatze aldera.

5. artikulua. Zerbitzuguneei eta birziklatze-guneei buruzko xedapen
orokorrak

1. Sustapen publikoko zein pribatukoak izan, azpiegitura hauek izan beharko dituzte
zerbitzuguneek eta birziklatze-guneek:

a) Birziklatze-guneak; gutxieneko azpiegitura:
- Edateko ur-hartunea, izozteen aurkako sistemaz hornitutako kainu-zuloen bidez.

- Lur-erretilua lurrean, ur grisak (sukaldean zein komunean ohiko garbiketa-zereginen
ondoriozkoak) husteko adinakoa.

- Komuneko ur beltzen hustubide-hargailua.

- Zabor-edukiontzia, etxeko hondakinak egunero biltzeko.

- Argiteria publikoa eta espazio urbanizatua.

- Ordutegiari, tarifei eta eskaintzen diren zerbitzuei buruzko informazioa.

b) Zerbitzuguneak; zerbitzu aipatu berriak nahitaezkoak dira. Horiez gain, eremu
bakoitzak jarraian aipatuko direnak ere eskaini ditzake:

- Suteen aurreko segurtasun-, prebentzio- eta itzaltzeko-neurriak.

- Konexioa sare elektrikora, lur-harguneko entxufe estandarren zein entxufe
industrialen bidez.

- Beste zerbitzu osagarri batzuk.

2. App-ari, ordutegiari, tarifei eta zerbitzu eskuragarriei buruzko informazioa izangio
dute sarreran instalazio horiek guztiek (karabana, autokarabana eta ElHentzako
zerbitzuguneek, aparkaleku erreserbatuek, eta zerbitzuguneek); horrez gain elementu
mugikorrak ere izan ditzakete, ibilgailuen sarrera galarazi edo kontrolatzeko, bai eta
legeriak hala eskatuta iragarri beharreko informazioa ere.

3. Zerbitzugune eta birziklatze-puntuen barruan debeku da 10 km/h-ko abiadura
gainditzea, edozein kategoriako ibilgailutan ibilita ere, hargatik eragotzi gabe beste
abiadura-erregulazio espezifiko batzuk, espazioaren konfigurazioaren zein beste
gorabehera batzuen kariaz, zein berariaz seinaleztatuko baitira. Nolanahi ere, debeku
da ibilgailuen bitartez zarata gogaikarriak egitea (azelerazio zakarren, ihes-hodi
hondatuen zein bestelako irregulartasunen baten bitartez). Orobat, debeku da ezin
izango dituzte gainditu udal-ordenantzek zein gainerako lege aplikagarrietan ezarritako
zarata eta gas-emisioen mugak gainditzea.

4. Ordutegi hauek ezarri dira bizilagunei eta inguruko erabiltzaileei zaratak eragindako
eragozpenak saihesteari begira:

e (8:00etatik 24:00etara bitartean sar daiteke eremuan. Eremutik irteteko ez da
ordutegi-murrizketarik batere.

o 08:00etatik 22:00etara bitartean hustu daiteke ur zikina, eta hartu ur garbia.
5. Udal eremuetako tarifak indarreko ordenantza fiskalean ezarriko dira.

6. Udal-instalazioetan bada gaua eman gabe gainerako zerbitzuak baliatzeko aukera,
tarifa espezifiko batekin, ur beltz eta grisak husteko zutabea erabili eta ibilgailua
edateko urez betetzeagatik, betiere ibilgailuak edo ibilgailu-multzoak urak aldatzeko
egokitutako eremuaren neurritara egokitzen badira.

7. Udal-titulartasuneko birziklatze-guneetan bertako zerbitzuak (ur zikina hustea, urez
hornitzea, etab.) baliatzeko behar den denbora-tartean aparkatu ahal izango da. Lan
horiek egiteko gehienez ere ordubete behar dela jo da; horrenbestez, berariaz
debekatuta dago behar baino denbora gehiago egotea bertan, bai eta baimenduta ez
dagoen ezertan aritzea ere.

6. artikulua. Autokarabanisten betebeharrak

Ordenantza honetan ezarritakoaz gain, honako betebehar hauek ere bete beharko
dituzte autokarabanistek:

1. Ostatu sektorean eta motordun ibilgailuen alokairuan diharduten pertsona fisiko zein
juridikoen informazioa eta dokumentu erregistroa arautzeko 933/2021 Errege
Dekretuan xedatutakoa betetzea; besteak beste, “ostatu-jardueren” artean sartzen ditu
autokarabanen aparkalekuak zein antzeko ostatu turistikoak. Horretarako,
erabiltzaileen datuak eman beharko dituzte.

2. Caravaning mugimenduak Espainiar estatuko eta Europako erakundeen bitartez
onartutako jokabide- eta etika-kodeak errespetatzea, eta behar bezala zaintzea
naturaren babesa, ingurumena, eta eremuko gainerako erabiltzaileekiko zein, oro har,
udalerriko biztanle eta bisitari guztiekiko errespetua.

3. Hondakinak bakoitzarentzat propio prestatutako edukiontzi edo instalazioan
botatzea.

4. Zarata gogaikarririk ez egitea, bereziki ekidinez soinu-, irrati- eta telebista-aparatuek
zein korronte-sorgailuek eta etxeko animaliek eragindakoak.

5. Aparkatzeko espazio fisikoa behar-beharrezko mugen barruan okupatzea, hortik
kanpo ez.

6. Instalazioak behar bezala baliatzea eta erabilera-arauak betetzea.

Il. TITULUA. ZEHAPEN ARAUBIDEA

7. artikulua. Xedapen orokorrak

1. Udaltzaingoari dagokio ordenantza honetan araututako arau-hausteak salatzeko
eskumena. Administrazio-espedientea izapidetzeko eskumena, aldiz, eremuaren
kudeaketa-kontratuaz arduratzen den Sailari dagokio.

2. Zehapen eta arau-hausteen ondorioetarako, ordenantza honetan adierazitakoez
gain, aplikagarriak izango dira, baita, espazio publikorako adierazitakoak ere.
Horrenbestez, Udaltzaingoaren irizpidearen mende geratuko da ibilgailuak ibilgetu eta/
edo kentzea.

3. Dagokion zehapena ezartzeaz gain, Udalak bestelako neurriak hartu ahal izango ditu,
errealitate fisiko aldatua zein ordena juridiko urratua lehengoratzeko, arau-hauslearen
konturako betearazpen subsidiarioa zein sortutako prezio publikoen ordainarazpena
bitarte.

4. Arau-hauste jakin baten erantzukizuna arau-hauslearena izango da zuzenean; beste
inor ez badago, ibilgailuaren titularrarena izango da arau-haustearen erantzukizuna.

8. artikulua. Arau-hausteak

Udalaren gainerako ordenantzetan xedatutakoa gorabehera —horiek ere aplikatzekoak
baitira— ordenantza honetan propio xedatutako arau-hausteak arinak, larriak edo oso
larriak izan daitezke.

1. Arau-hauste arintzat joko dira honako hauek:

a) Kanpaldia, hau da, autokarabanarentzat erreserbatutako perimetrotik kanpo edozein
elementu instalatzea.

b) Adierazitako noranzkoaren kontra edo ibilgailu bakoitzarentzat mugatutako eremutik
kanpo aparkatzea.

c) Urak husteko edo hartzeko gunean (birziklatze-gunea) hura baliatzeko behar den
denboraz harago aparkatzea.

2. Arau-hauste larritzat joko dira honako hauek:

a) Hondakin likidoak zein hiri-hondakin solidoak horretarako adierazitako guneetatik
kanpo isurtzea.

b) 08:00ak eta 22:00ak bitartean zarata gogaikarriak egitea.

c) Autokarabanentzako eremuan aparkatzeagatik zein bertako zerbitzuak
erabiltzeagatik ezarritako prezio publikoa ez ordaintzea.

d) Kontratatutako gehieneko denbora gainditzea.
e) Aparkatzeko plaza jakin baten markak gainditzen dituen ibilgailu bat aparkatzea.
3. Arau-hauste oso larritzat joko dira honako hauek:

a) Ur beltzak horretarako propio prestatutako instalaziotik kanpo isurtzea.

b) Hiri-altzariak hondatzea.

c) Ibilgailuen trafikoa erabat oztopatzea, hori justifikatzen duen ezinbesteko arrazoirik
gabe.

d) Ura ardurarik gabe kontsumitzea.

9. artikulua. Zehapenak
1. Zehapen hauen bitartez zigortuko dira artikulu honetan tipifikatutako arau-hausteak:
a) Arau-hauste arinengatik, gehienez 50,00 euroko isuna jarriko da.

b) Arau-hauste larriak 51,00 eurotik 200,00 eurora bitarteko isunekin zehatuko dira
eta/edo, hala badagokio, zerbitzugunetik kanporatuko dira arau-hausleak.

c¢) Arau-hauste oso larriak 201,00 eurotik 500,00 eurora bitarteko isuekin zehatuko dira,
eta/edo, hala badagokio, zerbitzugunetik kanporatuko dira arau-hausleak.

2. Zehapenak batez ere irizpide hauen arabera graduatuko dira:

a) Arau-haustea nahita edo behin baino gehiagotan egitea.

e) Eragin dituen kalteen nolakotasuna.

c) Urte berean antzeko arau-haustea behin baino gehiagotan egitea.

3. Isunak zehazteko orduan, nolanahi ere, kontuan izango da zigorra ez betetzeak ezin
duela izan arau-hauslearentzat hautsitako arauak betetzea baino onuragarriago.

AZKEN XEDAPEN BAKARRA.

Ordenantza hau indarrean jarriko da behin betiko onespenaren erabakia eta testu osoa
Arabako Lurralde Historikoaren Aldizkari Ofizialean (ALHAO) argitaratzen diren
egunaren biharamunean, eta indarrean jarraituko du, harik eta berariaz aldatu edo
indargabetzen den arte.

